
(എ)  പ്രധാന ടൂറിസം കേന്ദ്രങ്ങളിൽ കുടിവെള്ളം, ശുചിമുറി, പാർക്കിംഗ്, താമസസൗകര്യം തുടങ്ങിയ

അടിസ്ഥാന സൗകര്യങ്ങൾ മെച്ചപ്പെടുത്തുവാൻ പദ്ധതികൾ ആവിഷ്കരിക്കുമോ; വിശദമാക്കാമോ;

മറുപടി: വിനോദസഞ്ചാര കേന്ദ്രങ്ങളിലേയ്ക്ക് കുടിവെള്ളം, പാർക്കിംഗ് സൗകര്യങ്ങൾ,

ശുചിമുറി സൗകര്യം, താമസസൗകര്യം എന്നിവ ഉറപ്പാക്കുന്നതിന് മുൻഗണന നൽകുന്നു.

മറ്റു വകുപ്പുകളുമായി കൂടിചേർന്ന് വൈവിധ്യമാർന്ന പദ്ധതികൾ ഇതിനായി

നടപ്പിലാക്കുന്നുണ്ട്. വകുപ്പ് ആവിഷ്ക്കരിക്കുന്ന പദ്ധതികളിലും ഈ ഘടകങ്ങൾ

ഉൾപ്പെടുത്തുന്നുണ്ട്. സംസ്ഥാനത്തിന്റെ വിവിധങ്ങളായ വിനോദസഞ്ചാര കേന്ദ്രങ്ങളിൽ

അടിസ്ഥാന സൗകര്യം മെച്ചപ്പെടുത്തുന്നതിന്റെ ഭാഗമായി ടോയ്‍ലറ്റ്, അമിനിറ്റി സെന്റർ,

ലൈറ്റിംഗ്, സിസിടിവി ക്യാമറകൾ, ഓരോ ടൂറിസം ഡെസ്റ്റിനേഷന്റെയും പ്രാധാന്യം

കണക്കിലെടുത്ത് കൊണ്ടുള്ള അടിസ്ഥാന സൗകര്യ വികസനങ്ങൾ എന്നിവയ്ക്ക് വകുപ്പ്

ഊന്നൽ നൽകി വരുന്നു. കേരളത്തിലെ പ്രധാന ടൂറിസം കേന്ദ്രങ്ങളിൽ നിലവാരമുള്ള

ടോയ്‌ലറ്റുകൾ സ്ഥാപിക്കുന്നതിനുള്ള പദ്ധതികൾ നടപ്പാക്കിയിട്ടുണ്ട്. ഇത് പ്രകാരം

ബേക്കൽ, കാരാപ്പുഴ, പൂക്കോട്, കോഴിക്കോട് ഭട്ട് റോഡ്, ബീച്ച് വർക്കല എന്നീ

സ്ഥലങ്ങളിലുള്ള പദ്ധതി പൂർത്തീകരിച്ചിട്ടുണ്ട്. കൊല്ലം ജില്ലയിലെ പ്രവൃത്തികൾ

നടന്നുവരുന്നു. പ്രധാന വിനോദസഞ്ചാര കേന്ദ്രത്തിൽ എത്തിച്ചേരുന്ന

വിനോദസഞ്ചാരികൾക്കും, പൊതുജനങ്ങൾക്കും ഉപയോഗിക്കുന്നതിനായി മികച്ച

നിലവാരത്തിലുള്ള ടോയ്‍ലറ്റ് സംവിധാനം ഒരുക്കുന്നതിന്റെ ഭാഗമായി നിലവിലുള്ള

ടോയ്‍ലറ്റ് സംവിധാനത്തിന്റെ നവീകരണ പ്രവൃത്തികൾ പൂർത്തീകരിച്ച് പ്രവർത്തന

സജ്ജമാക്കിയിട്ടുണ്ട്. ഇതിന് മുറമെ സ്റ്റാർട്ട് അപ് മിഷന്റെ സഹകരണത്തോടെ സ്മാര്‍ട്ട്

ടോയ്‌ലറ്റ് സംവിധാനങ്ങൾ സ്ഥാപിക്കാനുള്ള പദ്ധതി നടപ്പിലാക്കുന്നതിനുള്ള നടപടികൾ

തുടര്‍ന്നുവരുന്നു.



(ബി)  പ്രധാന ടൂറിസം കേന്ദ്രങ്ങളിൽ മാലിന്യസംസ്‌കരണവും ശുചിത്വവും ഉറപ്പാക്കുന്നതിനായി

പ്രത്യേക സംവിധാനം നിലവിലുണ്ടോ; വിശദമാക്കാമോ;

മറുപടി: പ്രധാനപ്പെട്ട എല്ലാ വിനോദസഞ്ചാര കേന്ദ്രങ്ങളിലും ശുചിത്വം ഉറപ്പ്

വരുത്തുന്നതിനായി വകുപ്പ് ചുവടെപ്പറയുന്ന വിവിധങ്ങളായ പദ്ധതികൾ നടപ്പിലാക്കി

വരുന്നു.

ക്ലീൻ ഡെസ്റ്റിനേഷൻ കാമ്പയിൻ.

വിനോദ സഞ്ചാര കേന്ദ്രങ്ങളുടെ ശുചിത്വം ഉറപ്പ് വരുത്തുന്നതിനായി കുടുംബശ്രീയുടെ

സഹകരണത്തോടെ ജില്ലാ ടൂറിസം പ്രമോഷൻ കൗൺസിൽ മുഖേന വിനോദ സഞ്ചാര

വകുപ്പ് 14 ജില്ലകളിലായി നടപ്പിലാക്കി വരുന്ന പദ്ധതിയാണ് "ക്ലീൻ ഡെസ്റ്റിനേഷൻ

കാമ്പയിൻ".

കോവളം ഡെസ്റ്റിനേഷനിലെ മാലിന്യ സംസ്കരണം

കോവളം ടൂറിസം കേന്ദ്രത്തിലെ മാലിന്യ നിർമ്മാർജ്ജനം ഉറപ്പുവരുത്തുന്നതിനായി ഇക്കോ

പ്രിസർവ് എന്ന NGO മുഖേന ടൂറിസം വകുപ്പ് നടപ്പിലാക്കുന്ന പദ്ധതിയാണ് കോവളം

ടൂറിസം സോൺ വേസ്റ്റ് മാനേജ്‌മെന്റ് പദ്ധതി.

ഇടുക്കി ജില്ലയിലെ 14 ഡെസ്റ്റിനേഷനുകളിലെ മാലിന്യ സംസ്കരണം

ഇടുക്കി ജില്ലയിലെ പ്രധാന ടൂറിസ്റ്റ് ഡെസ്റ്റിനേഷനുകളിലെ മാലിന്യ സംസ്കരണം

നടത്തുന്നതിനായി "സേവ് ഗ്രീൻ സേവ് ടൂറിസം" എന്ന പദ്ധതി വിനോദ സഞ്ചാര വകുപ്പ്

ആവിഷ്ക്കരിച്ചു നടപ്പിലാക്കി വരുന്നു.

വിനോദസഞ്ചാര കേന്ദ്രങ്ങളിൽ ഗ്രീൻപ്രോട്ടോക്കോൾ

സംസ്ഥാനത്തെ എല്ലാ വിനോദസഞ്ചാര കേന്ദ്രങ്ങളിലും ഗ്രീൻപ്രോട്ടോക്കോൾ

നടപ്പിലാക്കുന്നതിനുള്ള നടപടികൾ തദ്ദേശ സ്വയംഭരണ വകുപ്പുമായി സഹകരിച്ച്

നടപ്പിലാക്കി വരുന്നു.

ഗ്രീൻ മാർഷൽ, സ്മാർട്ട് ടൂറിസ്റ്റ് അമിനിറ്റി പദ്ധതി

സർക്കാരിന്റെ 100 ദിന കർമ്മ പരിപാടിയുടെ ഭാഗമായി വിനോദസഞ്ചാര കേന്ദ്രങ്ങളുടെ

പരിപാലനം ഉറപ്പാക്കുന്നതിനും വിനോദസഞ്ചാര കേന്ദ്രങ്ങളെ കൂടുതൽ ശുചിത്വമുള്ളതും

സുരക്ഷിതമായതും പരിസ്ഥിതി ഉത്തരവാദിത്തമുള്ളതുമായ കേന്ദ്രങ്ങളാക്കി മാറ്റുന്നതിന്

ഗ്രീൻമാർഷലു കളെ പരിശീലിപ്പിച്ച് ഗ്രീൻമാർഷൻ പദ്ധതി നടപ്പിലാക്കുന്നതിനുള്ള

നടപടികൾ നടന്നു വരുന്നു. കൂടാതെ വിനോദസഞ്ചാര കേന്ദ്രങ്ങൾ കൂടുതൽ

ശുചിത്വമുള്ളതാക്കി മാറ്റുന്നതിന് സ്മാർട്ട് ടോയ് ലറ്റുകൾ സ്ഥാപിക്കുന്നതിനുള്ള നടപടികളും

നടന്നു വരുന്നു.

(സി)  ഇല്ലെങ്കിൽ ടൂറിസം കേന്ദ്രങ്ങളിലെ തദ്ദേശസ്ഥാപനങ്ങളുമായി ചേർന്ന് സ്ഥിരം സംവിധാനം

ഏർപ്പെടുത്തുന്നത് പരിഗണിക്കുമോ; വ്യക്തമാക്കാമോ?

മറുപടി: മുന്‍ ഖണ്ഡികയിലെ ഉത്തരം

സെക്ഷൻ ഓഫീസർ

